
GOUVÈNÈ CUOMO APWOUVE APLIKASYON NYSUNY 2020 POU STONY BROOK 
 

Eta a Pral Bay Stony Brook yon Rekonpans 35$ Milyon Dola anba Pwogram Sibvansyon pou 
Motivasyon NYSUNY 2020 

 
Plan 194$ Milyon Dola a Pral Kreye Plis Pase 6 000 djòb 

 
Jodi a, Gouvènè Andrew M. Cuomo te ale nan Stony Brook pou siyen aplikasyon sibvansyon 
pou motivasyon Stony Brook University 2020 ki pwopoze yon plan 194$ milyon dola pou ede 
relanse ekonomi Long Island. Pou fè sa, l ap konstwi bilding rechèch medikal premye klas nan 
kanpis Stony Brook.  
 
Dapre pwopozisyon an, inivèsite a ap kapab sipòte plan Stony Brook pou konstwi nouvo bilding 
rechèch medikal translasyon; anboche lòt gwoup pwofesè ak anplwaye; epitou, lanse patenarya 
devlopman ekonomik avèk endistri ki nan zòn Long Island.  
 
Gouvènè Cuomo di konsa, “Sa a se yon gayan-gayan pou ekonomi Long Island ak pou elèv yo. 
Avèk NYSUNY 2020, n ap fè Stony Brook monte tou kòm yon enstitisyon rechèch prensipal sou 
plan nasyonal, epitou n ap kreye anpil ak yon pakèt djòb anmenmtan. N ap ankouraje tou 
patenarya piblik/prive pou vin alatèt rechèch sou kansè k ap nan avantaj Long Island ak New 
York kòm yon ansanm. Mwen fyè pou envestisman n ap fè pou avni Long Island, epitou mwen 
bat bravo pou ofisyèl eli Long Island yo ak pou Chanselye a poutèt yo fè yon sèl avèk nou pou 
reyalizasyon pwojè sa a.” 
 
Plan Stony Brook pral kreye plis pase 6 000 nouvo djòb nan Long Island, tankou: 
 

 Prèske 1 000 nouvo djòb nan patenarya avèk endistri prive yo 
 Plis pase 1 000 nouvo djòb nan sibvansyon pou rechèch 
 4 200 djòb nan konstriksyon pou bati nouvo sant medikal la 

 
Anplis renovasyon inivèsite medikal la, tout Stony Brook University pral wè avantaj ki ajoute 
nan plan Stony Brook 2020 tankou gwosè klas redui, ogmantasyon kantite etidyan yo nan 
admisyon ak aksè nan kou avanse, ak posiblite pou anboche omwen 250 nouvo pwofesè ak 80 
pwofesyonèl medikal, ak plizyè santèn etidyan ak anplwaye nan pwochen senk (5) ane yo.  
 
Pwogram pou konstwiksyon sant rechèch medikal translasyon an (MART) pral konsantre sou 
fason pou vin alatèt rechèch sou kansè, imajri medikal avanse, ak swen pou kansè. Sant ki 
mezire 250 000 pye kare a ta ka nan kanpis Stony Brook University Medical Center kote 

syantifik yo ak doktè yo ta travay kòt-a-kòt pou fè rechèch epi pou dekouvri nouvo tretman ak 
teknoloji yo ta vann sou mache a avèk plis efikasite ak rapidite. Sa ap ogmante tou disponiblite 
swen kansè pou pasyan ki entène ak pasyan ki pa entène pou moun k ap viv nan Long Island yo.  
 
Dirijan Majorite Sena a, Dean G. Skelos di konsa, “Felisitasyo0n pou Senatè LaValle, Senatè 
Flanagan, Senatè Zeldin ak tout manm delegasyon Long Island yo pou wòl yo te jwe nan fè 
NYSUNY 2020 vin yon reyalite isit la nan Stony Brook. Mwen bat bravo pou Gouvènè Cuomo 
pou kalite dirijan li ak patenarya li fè avèk Chanselye Zimpher, Prezidan Stanley ak lòt moun yo 
sou yon pwojè k ap pèmèt nou jwenn avantaj nan kokennchenn edikasyon ak rechèch k ap fèt 
nan enstitisyon sa a pou kreye anpil ak yon pakèt djòb nan Long Island. Mwen bat bravo tou pou 
Jim Simmons pou kokennchenn jenewozite ak angajman li pou Stony Brook.” 
 
Pòtpawòl Asanble Sheldon Silver di konsa, “Majorite Asanble a gen yon angajman depi lontan 
pou ogmante aksè nan bon kalite edikasyon ak posiblite sipò pou kreye anpil djòb. Plan Stony 
Brook 2020 pral fè relans ekonomi an pou ogmante èd finansye pou edikasyon avanse, pi bon 
aksè nan sèvis swen sante ak kreyasyon djòb ki pi nesesè. Plan sa a ap pèmèt vin gen pi piti klas 
pandan l ap ogmante admisyon yo pou 1 500 etidyan anplis. L ap kreye 6 000 djòb pou edikatè 
ak pwofesyonèl medikal ak moun ki nan metye konstwiksyon yo. Mwen di Gouvènè Andrew 
Cuomo, Chanselye SUNY Nancy Zimpher ak Prezidan Stony Brook University Dr. Samuel 
Stanley pou vizyon sa a ak pou kalite dirijan yo. Envestisman sa a nan Stony Brook se yon 
envestisman nan kominote nou, epitou l ap fè Long Island vin yon sant pou swen pou kansè ak 
pou rechèch medikal.” 
 
Senatè Lee M. Zeldin di konsa, “Apwobasyon Gouvènè Cuomo bay pou sibvansyon NYSUNY 
2020 jodi a se gwo nouvèl pou etidyan Stony Brook yo, pou pwofesè yo, ak pou fanmi yo. Stony 
Brook University se youn nan pi gwo byen ki nan Long Island, epitou li sèvi kòm yon motè 
ekonomik enpòtan pou zòn nan. Pwopozisyon enteresan Inivèsite a ap avanse rechèch medikal 
ak rechèch sou kansè, l ap ogmante kantite etidyan ki enskri yo ak kou pou etidyan ki pa gradye 
yo, epitou l ap kreye plis pase 6 000 djòb ki trè nesesè, pandan l ap konsève yon kou patikilye ki 
pa chè pou fanmi ki pa touche ase lajan yo. Mwen bat bravo pou Gouvènè a pou devouman li 
pou SUNY, epi mwen pa ka tann pou travay avèk li ak Senatè Ken LaValle ak John Flanagan, 
prezidan Komite Edikasyon Avanse ak Prezidan Kominote Edikasyon Sena a, pou kontinye ede 
fòmasyon nan lekòl nan Long Island an nan Eta New York vanse pidevan.” 
 
Manm Asanble Steve Englebright di konsa, “Apwobasyon Gouvènè Cuomo bay jodi a pou 
pwopozisyon Stony Brook University nan Pwogram Sibvansyon pou Motivasyon NYSUNY 
2020 montre tou angajman li pou envesti nan Long Island. Plan sa a pral pèmèt Inivèsite ofri plis 
etidyan Nouyòkè yo ak etidyan ki pa nan eta a yon kokennchenn edikasyon ki pa chè, epitou l ap 
kreye anpil ak yon pakèt djòb. Kalite patenarya piblik-prive sa a pral gen anpil enpòtans pou 
ekonomi lokal la, epitou mwen kontan poutèt mwen te travay avèk Gouvènè a ak Chanselye a 
pou kreye pwogram tounèf sa a.” 
 
Chanselye SUNY Nancy Zimpher di konsa, “Gouvènè Cuomo te ankouraje sant inivèsite SUNY 
yo pou ede kominote yo rezoud kèk nan pi gwo pwoblèm yo genyen, epitou Stony Brook te 
montre kijan li kapab jere ankourajman sa a lè li prezante yon plan dinamik ki konsève fason 
sèvis yo pa chè, ogmante fason pou moun jwenn sèvis yo, lanse patenarya kominote a, epi 

konstwi yon sant rechèch medikal k ap ogmante pòtfolyo rechèch inivèsite a, epitou k ap kreye 
anpil ak yon pakèt djòb. Kado Jim ak Marilyn Simons pou kanpis Stony Brook pral amelyore 
plan inivèsite a, epitou nou gen anpil rekonesans pou jenewozite yo. Sa a se yon jou fyète 
toutbon pou Stony Brook University, pou SUNY, ak pou tout Eta New York.” 
 
Prezidan Stony Brook University Dr. Samuel L. Stanley di konsa, “Jodi a se yon jounen 
chanjman nan Stony Brook University ki gen tout rezon pou fete. Nou gen rekonesans pou 
Gouvènè Cuomo ak Chanselye Zimpher pou kalite dirijan yo ak pou apwobasyon yo bay pou 
aplikasyon Sibvansyon pou Motivasyon Stony Brook NYSUNY 2020. Sa ap reprezante poto-
mitan nan ede nou reyalize sa nou kapab pou ekselans. Anmenmtan, nou gen posiblite pou 
anonse pi gwo kado Jim ak Marilyn Simons bay nan istwa SUNY. Gwo jenewozite yo nan fè 
envestisman enpòtan sa a nan Stony Brook ap ede Stony Brook, anrapò avèk apwobasyon plan 
NYSUNY 2020 nou an jwenn yon plas pami inivèsite rechèch piblik prensipal yo nan lemonn.” 
 
Pwogram Stony Brook 2020 se yon pati Pwogram Sibvansyon pou Motivasyon NYSUNY 2020, 
epi Gouvènè a te siyen li nan mwa out la. Lwa a ap ede inivèsite piblik New York yo vin yon 
motè prensipal pou devlopman ekonomik rejyonal la pandan l ap konsève pri ba sèvis yo ak 
amelyore kalite akademik lan pou tout etidyan yo. 
 
Pwogram Stony Brook 2020 se yon pati Pwogram Sibvansyon pou Motivasyon NYSUNY 2020, 
epi Gouvènè a te siyen li nan mwa out la. Lwa a ap ede inivèsite piblik New York yo vin yon 
motè prensipal pou devlopman ekonomik rejyonal la pandan l ap konsève pri ba sèvis yo ak 
amelyore kalite akademik lan pou tout etidyan yo. 
 
Pwogram Sibvansyon pou Motivasyon NYSUNY 2020 – yon pwogram miks ant Gouvènè a ak 
SUNY – plan devlopman ekonomik alontèm ki baze sou motivasyon, epi ki adapte pou kanpis 
SUNY yo ak pou kominote toupre yo. Nouvo pwogram kou prive rasyonèl la ranplase plizyè 
peryòd dizan ogmantasyon pri kou prive ki enprediktib ak epi ki fèt toudenkou, pou pèmèt 
etidyan yo ak paran yo pi byen planifye pou depans pou kolèj.  
 
Nouvo lwa a te pèmèt yon plan kou prive rasyonèl ki pèmèt chak kanpis SUNY ak CUNY 
ogmante kou prive yo a 300$ chak ane pandan senkan, pou ranplase yon epòk ogmantasyon kou 
prive toudenkou avèk yon sistèm ki prediktib, epi ki bay etidyan yo ak paran yo dwa pou 
planifye pou depans pou kolèj. Pou dènye 20 ane yo, ogmantasyon mwayen anyèl kou prive 
SUNY se te 6,7 pousan, sa ki depase ogmantasyon 300$ sou senk ane ki endike nan lejislasyon 
sa a. Pandan tan sa a, te gen anpil peryòd san ogmantasyon kou prive, epi apre te genyen gwo 
ogmantasyon pri kou prive ki fèt toudenkou pou rive jiska 40 pousan. Ogmantasyon pri sa yo ak 
ensètitid nan kou prive a pa bon pou etidyan yo, fanmi yo, ak sistèm inivèsite a. Lejislasyon 
NYSUNY 2020 anpeche kalite ogmantasyon pri kou prive enprediktib sa yo fèt.  
 
Lwa a ap pèmèt pri sèvis yo pa chè lè li kreye kredi pou kou prive, pou egzije SUNY ak CUNY 
aplike pou yon kredi kont kou prive yo fè yon etidyan peye. Kantite kredi ki aplikab pou kou 
prive a ap baze sou nivo yon rekonpans nan pwogram asistans kou prive (TAP) etidyan an. 
Answit, Stony Brook ap ofri lòt bousdetid tou selon merit anba plan NYSUNY 2020 an. 

Sant Inivèsite ki nan Albany, Binghamton, Buffalo ak Stony Brook, apre apwobasyon 
Aplikasyon pou Sibvansyon pou Motivasyon yo, ap kapab tou pou egzekite yon plan kou prive 
rasyonèl “plis” lè yo ajoute yon lòt twa pousan ogmantasyon (ki baze sou yon frè 75$ ak yon 
ogmantasyon apeprè 10 pousan nan kou prive pou etidyan ki pa nan eta a) chak ane pandan 
senkan. Kòm yon kondisyon pou apwobasyon, Sant Inivèsite yo gen obligasyon pou ajoute lòt 
plan èd finansye pou kalifye pou pwogram rasyonèl “plis” la. 
 
Lwa a otorize 80$ milyon dola nan finansman kapital yo pral bay pou kat (4) Sant Inivèsite. Sa 
depannde apwobasyon aplikasyon NYSUNY 2020 yo. Lè yo ajoute lòt 60$ milyon dola ki nan 
lajan SUNY ki la deja a, envestisman total Pwogram Sibvansyon pou Motivasyon an totalize 
140$ milyon dola. Answit, lwa a egzije pou gen bon jan règleman sou konfli enterè ak objektif 
MWBE pou egzekisyon pwogram nan. 

